
sine "pendorong ” cilik kang ana geger diuripake banjur nyurung awake. 

 Astronot tetelu saka cendhela bisa weruh rembulan saka cedhakan. Kaya bal gedhe sing warnane soklat. Adohe saka rembulan kari 160 km. Para Astronot wis wayahe tata-tata.

 Collins saiki sing ngemudheni CM. Armstrong lan Aldrin pindhah mlebu ing “Pesawat Pendarat” (LEM). “Pesawat  Pendarat” banjur diculake saka CM. Mesine LEM diuripake, “Pesawat Pendarat” terus diudhunake nganti dhuwure mung kari 16 km. saka rembulan. Lan kanggo nyuda rikate, Armstrong nyumed rokete LEM sing bisa nahan mudhune. 

 Akhire LEM bisa ndharat alon-alon lan empuk ing rembulan. Bareng mesine wis dipateni LEM terus ngadeg jejeg lan meneng. LEM bisa ndharat ing rembulan nalika tanggal 21 Juli 1969 jam 3.57 menit wektu Amerika. Banjur dikabarake marang Komando Houston: ”LEM Garuda wis ndharat kanthi slamet.”

